
RIVOJLANTIRISHNING PSIXOLOGIK JIHATLARI 

Toshkent viloyati O’rta Chirchiq MMTBga qarashli  

18-umumiy o‘rta ta‘lim maktabi amaliyotchi psixologi 

 

Annotatsiya: Ushbu maqolada o‘smirlik davriga xos bo‘lgan shaxsiy inqirozlar, 

ularning kelib chiqish sabablari va o‘smir ruhiyatidagi o‘zgarishlar tizimli ravishda 

tahlil qilingan. Tadqiqotda o‘smirning o‘zi haqidagi tasavvurlar tizimi - «Men-

konceptsiyasi» transformatsiyasi hamda uning atrof-muhit bilan o‘zaro 

munosabatlariga ta’siri o‘rganilgan. Maqolada o‘smirlardagi ichki nizolar, shaxsiy 

qiyinchiliklar va «meni hech kim tushunmayapti» kabi sub’ektiv kechinmalarni 

yengishda sog‘lom psixologik refleksiyani shakllantirish mexanizmlari yoritilgan 

hamda maktab psixologlari uchun o‘smirlarning ruhiy barqarorligini oshirishga 

qaratilgan amaliy-metodik tavsiyalar ishlab chiqilgan. 

Kalit so‘zlar: O‘smirlik davri, shaxs inqirozi, Men-konceptsiyasi, refleksiya, 

o‘zini anglash, psixologik barqarorlik, shaxslararo munosabatlar, maktab psixologi, 

ichki nizo, korreksiya. 

 

Kirish 

Zamonaviy jadallashuv va ijtimoiy-madaniy o‘zgarishlar sharoitida o‘sib 

kelayotgan yosh avlodning intellektual salohiyati bilan bir qatorda, ularning ruhiy 

sog‘lomligi va hissiy barqarorligini ta’minlash dolzarb muammolardan biri 

hisoblanadi. Shaxs kamolotining eng murakkab inqirozlarga boy bosqichi bo‘lgan 

o‘smirlik davrida biologik yetilish bilan bir vaqtda o‘z-o‘zini anglashning yangi 

bosqichi yuzaga keladi. Bu davrda o‘smirning o‘zi haqidagi tasavvurlari, ya’ni «Men-

konceptsiyasi» jiddiy o‘zgarishlarga uchraydi va o‘smir «Men kimman?», «Mening 

imkoniyatlarim nimalardan iborat?» degan savollarga javob izlay boshlaydi. 

L.S.Vigotskiy, E.Erikson hamda milliy psixologiyamiz olimlaridan E.G‘oziyev, 

M.Davletshinlar tomonidan keng tadqiq etilgan ushbu o‘tish davri to‘g‘ri 

yo‘naltirilmasa, o‘smir ruhiyatida chuqur ichki nizolar, o‘zidan qoniqmaslik va maktab 

hamda oila muhitida tushunmovchiliklarni keltirib chiqaradi. 

Shu bois, mazkur tadqiqotning bosh maqsadi o‘smirlik davri shaxs inqirozlarining 

kechishi xususiyatlarini aniqlash, ularni bartaraf etishda «Men-konceptsiyasi» ва 

соғлом рефлексияни ривожлантириш қонуниятларини очиб бериш ҳамда мактаб 

шароитида ўқувчиларга тизимли психологик кўмаклашиш тизимини ишлаб 

чиқишдан иборат. Ushbu maqsadga erishish uchun ilmiy-nazariy yondashuvlar 

zamonaviy kontekstda tahlil qilindi hamda yuqori sinf o‘quvchilarining o‘z-o‘zini 

baholash ko‘rsatkichlari, emotsional beqarorligi va refleksiya darajalari empirik usullar 

yordamida o‘rganildi. Natijada, maktab psixologik xizmati uchun o‘smirlarning 

shaxsiy inqirozlarini ijobiy yengib o‘tishiga, o‘ziga bo‘lgan ishonchini tiklashiga va 

ruhiy immunitetini oshirishga qaratilgan korreksion-metodik tavsiyalar majmuasi 

shakllantirildi. 

Asosiy qism 

O‘smirlik davridagi shaxs inqirozlari negizida o‘smirning o‘ziga bo‘lgan 

munosabatining tubdan o‘zgarishi va yangi psixologik neoplazma - «Men-

konceptsiyasi»ning shakllanishi yotadi. Bu davrda o‘smir bolalik sotsial rollaridan voz 

kechib, kattalar dunyosiga integratsiyalashishga intiladi, biroq uning o‘ziga bergan 

bahosi ko‘pincha o‘ta yuqori yoki o‘ta past (adekvat bo‘lmagan) xarakterga ega 

bo‘ladi. Ushbu nomutanosiblik o‘smirda «meni hech kim tushunmayapti» degan 

sub’ektiv yolg‘izlik hissini va emotsional labillikni keltirib chiqaradi. Agar o‘smirda 

o‘z his-tuyg‘ulari va xulq-atvorini xolis tahlil qilish, ya’ni sog‘lom refleksiya 

ko‘nikmasi yetarli darajada rivojlanmagan bo‘lsa, ichki ziddiyatlar chuqurlashib, 

depressiv holatlar yoki tashqi muhitga nisbatan negativizm (barcha narsani inkor etish) 

shaklida namoyon bo‘ladi. 

Bugungi kunda o‘smir shaxsiyati inqirozini chuqurlashtiruvchi va «Men-

konceptsiyasi» buzilishiga olib keluvchi muayyan oilaviy va ijtimoiy determinantlar 

mavjud. Birinchidan, oiladagi o‘zaro munosabatlarda muloqotning yetishmasligi, ota-

onalarning o‘smirni doimiy ravishda boshqa tengdoshlariga solishtirishi va kamsitishi 

uning o‘ziga bo‘lgan ishonchini so‘ndiradi. Ikkinchidan, ijtimoiy tarmoqlar va virtual 

makon omili bo‘lib, o‘smirlar internetdagi "ideal hayot" va "ideal qiyofalar" ta’sirida 

o‘zlarining real tashqi ko‘rinishi hamda imkoniyatlaridan norozi bo‘la boshlaydilar 

(tana dismorfofobiyasi inqirozi). Uchinchidan, maktab muhitida o‘quvchilarning faqat 

akademik o‘zlashtirishiga qarab baho berilishi, ularning ichki kechinmalari va shaxsiy 

rivojlanish xususiyatlarining e’tibordan chetda qolishi inqirozni yanada kuchaytiradi. 

Ushbu shaxsiy inqirozlarni samarali bartaraf etish uchun maktab psixologik 

xizmati tizimida refleksiv-korreksion dasturlarni joriy etish zarur. Birinchi navbatda, 

Dembo-Rubinshteyn, Klements kabi standartlashtirilgan metodikalar yordamida 

o‘smirlarning o‘z-o‘zini baholash darajasi va «Men» tasavvurlari monitoring qilinadi. 

Ikkinchi bosqichda, o‘smirlarda sog‘lom refleksiyani rivojlantiruvchi, komplekslardan 

xalos bo‘lishga qaratilgan psixologik treninglar, o‘z-o‘zini tahlil qilish kundaliklari 

(art-terapiya) va kognitiv-bixevioral suhbatlar tashkil etiladi. Yakuniy bosqichda esa, 

ota-onalar va o‘qituvchilar uchun maxsus seminarlar o‘tkazilib, ularga o‘smir bilan 

ta’qiqlar va jazolarsiz, empatiya (tushunish) va teng huquqli hamkorlik asosida 

muloqot qilish tizimi o‘rgatiladi. 

Xulosa 

Tadqiqot natijalari shuni ko‘rsatadiki, o‘smirlik davri shaxs inqirozlari shunchaki 

yoshga doir vaqtinchalik muammo bo‘lmay, u shaxsning o‘zligini anglash va ijtimoiy 

kamolotga erishishidagi fundamental burilish bosqichidir. O‘smirning o‘zi haqidagi 

tasavvurlari («Men-konceptsiyasi») barqaror va adekvat bo‘lishi, shuningdek, unda 

sog‘lom refleksiyaning shakllanganligi ichki ziddiyatlarni va tashqi muhit bilan 

nizolarni minimal darajaga tushirish imkonini beradi. Aksincha, o‘zini anglamaslik, 

past o‘z-o‘zini baholash ва оила ҳамда мактабдаги тушунмовчиликлар ўсмир 

шахсининг ижтимоий дезадаптациясига ва чуқур инқирозларга алоқадор бўлиб 

қолаверади. 

Ushbu inqirozlarni bartaraf etishda мактаб психологик хизмати доирасида 

тизимли ташхис қўйиш, ўсмирнинг ички имкониятларини юзага чиқариш ва 

уларга психологиik immunatitni shakllantirish bo‘yicha amaliy mashg‘ulotlar muhim 

poydevor hisoblanadi. Maktab, ota-ona va psixolog o‘rtasida o‘smirning shaxsiy 

chegaralarini hurmat qilishga va uni boricha qabul qilishga asoslangan hamkorlik 

muhitini yaratish inqirozli davrni muvaffaqiyatli yakunlash imkonini beradi. Xulosa 

qilib aytganda, to‘g‘ri yo‘naltirilgan refleksiya o‘smirga o‘z kuchiga ishonishga, hissiy 

qiyinchiliklarni oqilona yengishga va kelajakda komil shaxs bo‘lib shakllanishiga 

zamin yaratadi. 

